
ԱՐՁԱՆԱԳՐՈՒԹՅՈՒՆ  ԹԻՎ 1 
  ԵՊՀ ՀԱՅ ԲԱՆԱՍԻՐՈՒԹՅԱՆ ՖԱԿՈՒԼՏԵՏԻ ԳԻՏԽՈՐՀՐԴԻ՝ 2025 Թ. ՀՈԿՏԵՄԲԵՐԻ  

1-ԻՆ ԿԱՅԱՑԱԾ ՆԻՍՏԻ  

Օրակարգում՝ 

1․ Մագիստրատուրայի 2-րդ կուրսի մասնագիտական պրակտիկայի ընթացքը, 
2․ 2026-2027 ուստարվա ասպիրանտուրայի առկա և հեռակա ընդունելության տեղերի 
ձևավորման հարցը, 
 3․ Առկա ուսուցման 2025-26 ուստարվա բակալավրիատի ավարտական աշխատանքների 
թեմաների հաստատում, 
4․ Ֆակուլտետում անցկացվելիք առաջիկա գիտաժողովների նախապատրաստական 
ընթացքը, 
5․ Ընթացիկ հարցեր։ 
 
Սկսելով գիտական խորհրդի նիստը՝ հայ բանասիրության ֆակուլտետի դեկան դոց. Ա. 
Գալստյանը տեղեկացրեց, որ գիտխորհրդի 32 անդամներից նիստին մասնակցում է 30-ը, և 
ապահովված է անհրաժեշտ քվորումը: Նա այնուհետև ընթերցեց նիստի օրակարգը, որը 
հաստատվեց միաձայն բաց քվեարկությամբ:  

Օրակարգի 1-ի հարցի առթիվ հայ բանասիրության ֆակուլտետի դեկանը տեղեկացրեց, 
որ հայ բանասիրության ֆակուլտետի առկա ուսուցման մագիստրատուրայի ուսանողները 
սկսել են իրենց մասնագիտական պրակտիկան, որը անցկացնելու են գիտակրթական 
տարբեր հաստատություններում, ուսանողները ղեկավարների հետ արդեն այցելել են 
համապատասխան հիմնարկներ, աշխատանքային գործընթացը բնականոն հունի մեջ է: 
Պրակտիկայի ընթացքին ղեկավարները հետևելու են և գնահատելու են ԵՊՀ էլեկտրոնային 
հարթակում, որտեղ ամեն շաբաթ լրացվելու են համապատասխան տվյալները: 

Օրակարգի 2-րդ հարցի առթիվ հայ բանասիրության ֆակուլտետի դեկան դոց․ Ա․ 
Գալստյանը տեղեկացրեց, որ ասպիրանտուրայի տեղեր պահանջելու նոր կարգի համաձայն՝ 
ասպիրանտի հավանական ղեկավարը պետք է ՀՀ Գիտության պետական կոմիտեի կայքում 
էլէկտրոնային հայտ լրացնի՝ նշելով հավանական թեման և հիմնավորելով դրա 
անհրաժեշտությունը: Այդ հարցի վերաբերյալ. 

http://www.ysu.am/


Ա) Լ Ս Ե Ց Ի Ն  - ԵՊՀ հայոց լեզվի պատմության և ընդհանուր լեզվաբանության ամբիոնի՝ 
2026-2027 ուստարվա առկա ուսուցմամբ  ասպիրանտուրայի անվճար տեղի հայցման, 
ատենախոսության թեմայի և գիտական ղեկավարի հաստատման հարցը։ 
Ա Ր Տ Ա Հ Ա Յ Տ Վ Ե Ց Ի Ն – Պրոֆ. Ա. Աբաջյանը, դոց. դոց. Ա. Գալստյանը, Ն. Դիլբարյանը, Ս. 
Ավետյանը և ուրիշներ։  
Նշվեց, որ ասպիրանտի գիտական հավանական ղեկավարը բ. գ. դ., պրոֆ. Աննա Հենրիկի 
Աբաջյանն է, որը հետազոտության թեմա առաջարկեց «Հովհաննես Բարսեղյանի  
քերականագիտական հայացքները» թեման։ Ներկաները նշեցին, որ  անվանի գիտնական 
Հովհաննես Բարսեղյանի գրչին են պատկանում հայերենի քերականությանը նվիրված մի 
շարք կարևոր մենագրություններ և տասնյակ գիտական հոդվածներ, որոնք առանձին 
ուսումնասիրության ենթարկված չեն։ Դրանց խորաքնին հետազոտությունը  
հնարավորություններ կբացի նորովի անդրադառնալու հայերենի որոշ քերականական 
հիմնախնդիրների, ինչով էլ պայմանավորված է թեմայի արդիականությունը։  
Ո Ր Ո Շ Ե Ց Ի Ն – 1. Հետազոտության ընդհանուր թեմա հաստատել «Հովհաննես Բարսեղյանի  
քերականագիտական հայացքները»՝ Ժ. 02․ 01  - «Հայոց լեզու» մասնագիտությամբ։  

2. Գիտական ղեկավար առաջարկել բ. գ. դ., պրոֆ․ Աննա Հենրիկի Աբաջյանին։ 

Բ) Լ Ս Ե Ց Ի Ն  - ԵՊՀ հայոց լեզվի պատմության և ընդհանուր լեզվաբանության ամբիոնի՝ 
2026-2027 ուստարվա առկա ուսուցմամբ  ասպիրանտուրայի անվճար տեղի հայցման, 
ատենախոսության թեմայի և գիտական ղեկավարի հաստատման հարցը։ 
Ա Ր Տ Ա Հ Ա Յ Տ Վ Ե Ց Ի Ն – Պրոֆ. Ա. Աբաջյանը, դոց. դոց. Ա. Գալստյանը, Ն. Դիլբարյանը, Ս. 
Ավետյանը և ուրիշներ։  
Նշվեց, որ ասպիրանտի գիտական հավանական ղեկավարը բ. գ. դ., պրոֆ. Աննա Հենրիկի 
Աբաջյանն է, որը հետազոտության թեմա առաջարկեց «Տուն, բնակարան, կահկարասի, ամա-
նեղեն նշանակող բառերի իմաստագործառական, բառակազմական, մշակութաբանական 
քննությունը հայերենում» թեման։ Ներկաները նշեցին, որ  թեման խորապես 
ուսումնասիրված չէ, առկա հսկայական լեզվական նյութը կարիք ունի լուրջ քննության։ 
Նշված բառերի խորաքնին հետազոտությունը  հնարավորություններ կբացի նորովի 
անդրադառնալու հայերենի բառապաշարի շատ խնդիրների, ինչով էլ պայմանավորված է 
թեմայի արդիականությունը։  

Ո Ր Ո Շ Ե Ց Ի Ն – 1. Հետազոտության ընդհանուր թեմա հաստատել «Տուն, բնակարան, 
կահկարասի, ամանեղեն նշանակող բառերի իմաստագործառական, բառակազմական, 
մշակութաբանական քննությունը հայերենում»՝ Ժ. 02․ 01  - «Հայոց լեզու» մասնագիտությամբ։  

2. Գիտական ղեկավար առաջարկել բ. գ. դ., պրոֆ․ Աննա Հենրիկի Աբաջյանին։ 

Գ) Լ Ս Ե Ց Ի Ն  - ԵՊՀ հայ նորագույն գրականության պատմության և գրաքննադատության 
ամբիոնի՝ 2026-2027 ուստարվա առկա ուսուցմամբ  ասպիրանտուրայի անվճար տեղի  
հայցման, ատենախոսության թեմայի և գիտական ղեկավարի հաստատման հարցը։ 
Ա Ր Տ Ա Հ Ա Յ Տ Վ Ե Ց Ի Ն – Պրոֆ. Ժ. Քալանթարյանը, դոց. դոց. Ա. Գալստյանը, Ս. 
Գրիգորյանը, Ա. Ջրբաշյանը և ուրիշներ։  



     Նշվեց, որ ասպիրանտի գիտական հավանական ղեկավարը բ. գ. թ., դոց. Սեյրան Զավենի 
Գրիգորյանն է, որը հետազոտության թեմա առաջարկեց «Եղիշե Չարենցի պոեմների 
ժանրային տիպաբանությունը» թեման: Նշվեց, որ թեման արդիական է, հիմնավոր 
ուսումնասիրության կարիք ունի, և նյութը տալիս է հնարավորություն հիմնավորապես և 
համակողմանիորեն քննության առնելու թեման: 
Ո Ր Ո Շ Ե Ց Ի Ն – 1. Հետազոտության ընդհանուր թեմա հաստատել «Եղիշե Չարենցի 
պոեմների ժանրային տիպաբանությունը»՝ Ժ 01․ 02 - «Նորագույն շրջանի հայ գրականու-
թյուն» մասնագիտությամբ: 

2. Գիտական ղեկավար առաջարկել բ. գ. թ., դոց․ Սեյրան Զավենի Գրիգորյանին։ 

Դ) Լ Ս Ե Ց Ի Ն  - Ակադ. Հր. Թամրազյանի անվան հայ գրականության պատմության և 
գրականության տեսության ամբիոնի՝ 2026-2027 ուստարվա առկա ուսուցմամբ  
ասպիրանտուրայի անվճար տեղի  հայցման, ատենախոսության թեմայի և գիտական 
ղեկավարի հաստատման հարցը։ 
Ա Ր Տ Ա Հ Ա Յ Տ Վ Ե Ց Ի Ն – Պրոֆ. Պրոֆ. Ա. Մակարյանը, Ս. Մուրադյանը, դոց. դոց. Ա. 
Գալստյանը, Ա. Ջրբաշյանը և ուրիշներ։  
Նշվեց, որ ասպիրանտի գիտական հավանական ղեկավարը բ. գ. թ., դոց. Աշխեն Էդուարդի 
Ջրբաշյանն է, որը հետազոտության թեմա առաջարկեց «Գրողի կենսագրությունը իբրև 
թեմատիկ ընտրության հոգեբանական ազդակ» թեման: Նշվեց, որ հայ գրականագիտությունը 
համակարգված կերպով չի անդրադարձել գրողի կենսագրության և նրա թեմատիկ 
նախասիրությունների կապի տեսական խնդրին, ինչը ուսումնասիրողի առջև կբացի 
քննության լայն ասպարեզ, հնարավորություն կտա գրականագիտական մեկնություններում 
լայնորեն կիրառելու գրողի կենսագրության հայտնի և նորահայտ փաստերը, անձնական 
նամակները, հուշերը, ժամանակակիցների ուշագրավ բացահայտումները։  

Այս առումով թեման ուշարժան է և հետաքրքրիր է, քանի որ այն կարող է բացահայտել 
գրապատմական և գրական-տեսական նոր իրողություններ՝ հայ գրականության նշանավոր 
մի շարք դեմքերի ստեղծագործությունը ներկայացնելով նոր մեթոդաբանության լույսի ներքո։  
Ո Ր Ո Շ Ե Ց Ի Ն – 1. Հետազոտության ընդհանուր թեմա հաստատել «Գրողի կենսագրությունը 
իբրև թեմատիկ ընտրության հոգեբանական ազդակ» ՝ Ժ 01․ 04 - «Գրականության տեսություն» 
մասնագիտությամբ: 

2. Գիտական ղեկավար առաջարկել բ. գ. թ., դոց․ Աշխեն Էդուարդի Ջրբաշյանին։ 

Ե) Լ Ս Ե Ց Ի Ն  - Ակադ. Հր. Թամրազյանի անվան հայ գրականության պատմության և 
գրականության տեսության ամբիոնի՝ 2026-2027 ուստարվա առկա ուսուցմամբ  ասպիրան-
տուրայի անվճար տեղի  հայցման, ատենախոսության թեմայի և գիտական ղեկավարի հաս-
տատման հարցը։ 
Ա Ր Տ Ա Հ Ա Յ Տ Վ Ե Ց Ի Ն – Պրոֆ. Պրոֆ. Ա. Մակարյանը, Ս. Մուրադյանը, դոց. դոց. Ա. 
Գալստյանը, Ա. Ջրբաշյանը և ուրիշներ։ 
Նշվեց, որ ասպիրանտի գիտական հավանական ղեկավարը բ. գ. դ., պրոֆ. Ալբերտ Արշավիրի 
Մակարյանն է, որը հետազոտության թեմա առաջարկեց «Պատումի արվեստը Րաֆֆու պատ-
մավեպերում» թեման: Նշվեց, որ hայ գրականության ամենախոշոր դեմքերից մեկի՝ Րաֆֆու 



ստեղծագործությունը, սկսած  XIX դարի 60-ական թվականներից, մշտապես եղել է հայ գրա-
կանագիտական մտքի ուշադրության կենտրոնում։ Խորապես ուսումնասիրվել են Րաֆֆու 
գեղարվեստական մեթոդի առանձնահատկությունները, նրա դերը հայ ռոմանտիկական ար-
ձակի և մասնավորապես պատմավիպասանության ձևավորման ու հաստատման գործում։ 
Հետևաբար պետք է նշել, որ թեման հետաքրքիր է, հեռանկարային և չուսումնասիրված։ Այն 
լիովին կարող է դառնալ թեկնածուական ատենախոսության նյութ։    
Ո Ր Ո Շ Ե Ց Ի Ն – 1. Հետազոտության ընդհանուր թեմա հաստատել «Պատումի արվեստը 
Րաֆֆու պատմավեպերում»՝  Ժ. 01. 01 - «Հայ միջնադարյան և նոր գրականություն» 
մասնագիտությամբ:  
2. Գիտական ղեկավար առաջարկել բ. գ. դ., պրոֆ․ Ալբերտ Արշավիրի Մակարյանին։ 

Զ) Լ Ս Ե Ց Ի Ն  - Ակադ. Հր. Թամրազյանի անվան հայ գրականության պատմության և 
գրականության տեսության ամբիոնի՝ 2026-2027 ուստարվա առկա ուսուցմամբ  
ասպիրանտուրայի անվճար տեղի  հայցման, ատենախոսության թեմայի և գիտական 
ղեկավարի հաստատման հարցը։ 
Ա Ր Տ Ա Հ Ա Յ Տ Վ Ե Ց Ի Ն – Պրոֆ. Պրոֆ. Ա. Մակարյանը, Ս. Մուրադյանը, դոց. դոց. Ա. 
Գալստյանը, Ա. Ջրբաշյանը և ուրիշներ։  
     Նշվեց, որ ասպիրանտի գիտական հավանական ղեկավարը բ. գ. թ., դոց. Աշխեն Էդուարդի 
Ջրբաշյանն է, որը հետազոտության թեմա առաջարկեց «Գեղարվեստական ակնարկի ժանրի 
զարգացումը հայ գրականության մեջ» թեման: Նշվեց, որ հայ գրականագիտության մեջ այն 
ամբողջական քննության ենթարկված չէ։ Կան միայն առանձին ուսումնասիրություններ որևէ 
գրողի ստեղծագործության ընդհանուր համատեքստում, իսկ ժանրի ամբողջական պատ-
մությունը՝ սկսած հայ միջնադարյան գրականությունից մինչև մեր օրերը, կարոտ է նորովի 
ուսումնասիրության։      
Այս առումով պետք է նշել, որ թեման հետաքրքիր է և հեռանկարային։ 
Ո Ր Ո Շ Ե Ց Ի Ն – 1. Հետազոտության ընդհանուր թեմա հաստատել «Գեղարվեստական 
ակնարկի ժանրի զարգացումը հայ գրականության մեջ»՝ Ժ 01․ 04 - «Գրականության 
տեսություն» մասնագիտությամբ: 

2. Գիտական ղեկավար առաջարկել բ. գ. թ., դոց․ Աշխեն Էդուարդի Ջրբաշյանին։ 

Օրակարգի 3-րդ հարցի վերաբերյալ ֆակուլտետի գրասենյակի ղեկավար դոց. Ա. Սարգսյանը 
տեղեկացրեց, որ բակալավրիատի ավարտական աշխատանքների և մագիստրոսական 
թեզերի թեմաները ամբիոններում քննարկվել են ու հաստատվել, ուսանողները ընտրել են 
թեմաները, սահմանվել են ղեկավարների հետ հանդիպումների ժամանակացույցերը. 
գործընթացը բնականոն ընթացքում է:  

Օրակարգի 4-րդ հարցի վերաբերյալ ֆակուլտետի դեկան դոց. Ա. Գալստյանը 
տեղեկացրեց, որ ԵՊՀ հայ բանասիրության ֆակուլտետում առաջիկա ամիսներին 
նախատեսված են մի քանի հոբելյանական և միջազգային գիտաժողովներ՝ նվիրված հայտնի 
բանաստեղծ Ռազմիկ Դավոյանին, Ավ. Իսահակյանի 150-ամյակին, Աբեղյանական 



հերթական ընթերցումները: Նախապատրաստական բոլոր աշխատանքները սկսված են, 
անհրաժեշտ բոլոր միջոցառումները կազմակերպվում են ըստ կարգի:  

Ընթացիկ հարցերում՝  

1. ԼՍԵՑԻՆ – ԵՊՀ հայոց լեզվի ամբիոնի առկա ասպիրանտ Արինա Արինա Արտակի 
Դավթյանի ատենախոսության թեմայի և գիտական ղեկավարի հաստատման հարցը։ 
ԱՐՏԱՀԱՅՏՎԵՑԻՆ։- Պրոֆ. պրոֆ. Ա. Աբաջյանը, Յու. Ավետիսյանը, դոց. դոց. Ա. Գալստյանը, 
Մ. Ֆալակյանը, Թ. Տոնոյանը և այլք։  
Նշվեց, որ հետազոտական աշխատանքի թեման հնարավորություն է տալիս խորությամբ 
ուսումնասիրելու որոշակի բառախմբերի թարգմանության խնդիրներն ու 
առանձնահատկություններըը:  
ՈՐՈՇԵՑԻՆ – 1. ԵՊՀ հայոց լեզվի ամբիոնի առկա ասպիրանտ Արինա Արտակի Դավթյանի 
ատենախոսության թեմայի վերնագիր հաստատել «Ազգային-մշակութային երանգավորում 
ունեցող բառապաշարի թարգմանությունը (իմաստակառուցվածքային, գործառական և 
մշակութաբանական քննություն)»՝  Ժ 02․01  «Հայոց լեզու» մասնագիտությամբ։ 
2. Արինա Դավթյանի գիտական ղեկավար նշանակել բ. գ. դ., պրոֆ․ Յուրի Սրապիոնի 
Ավետիսյանին: 

2. ԼՍԵՑԻՆ – Ակադ. Հր. Թամրազյանի անվան հայ գրականության պատմության և գրա-
կանության տեսության ամբիոնի հեռակա ասպիրանտ Լիլիթ Արայիկի Խանսուլյանի թեկնա-
ծուական ատենախոսության թեմայի և գիտական ղեկավարի հաստատման հարցը։ 
ԱՐՏԱՀԱՅՏՎԵՑԻՆ. - Պրոֆ. պրոֆ. Ա. Մակարյանը, Ժ. Քալանթարյանը, դոց. դոց. Ա. 
Գալստյանը, Ա. Ջրբաշյանը, Վ. Եղիազարյանը և այլք։  
      Նշվեց, որ առաջարկվող թեման՝ «XX դարասկզբի արևմտահայ բանաստեղծները  և 
եվրոպական պոեզիան» ուսումնասիրության լայն հնարավորություն է տալիս և նոր լույս 
կսփռի հայ գրականագիտության մեջ եվրոպական գրականության ազդեցության 
բացահայտման գործում: Առաջարկվեց Լիլիթ Խանսուլյանի գիտական ղեկավար նշանակել 
բ. գ. դ., պրոֆ․ Ալբերտ Արշավիրի Մակարյանին: 
ՈՐՈՇԵՑԻՆ – 1. Ակադ. Հր. Թամրազյանի անվան հայ գրականության պատմության և 
գրականության տեսության ամբիոնի հեռակա ասպիրանտ Լիլիթ Արայիկի Խանսուլյանի 
թեկնածուական ատենախոսության թեմա հաստատել «XX դարասկզբի արևմտահայ 
բանաստեղծները  և եվրոպական պոեզիան» ՝ Ժ. 01. 01 - «Հայ միջնադարյան և նոր գրականու-
թյուն» մասնագիտությամբ:  

2. Լիլիթ Խանսուլյանի գիտական ղեկավար նշանակել բ. գ. դ., պրոֆ․ Ալբերտ Արշավիրի 
Մակարյանին: 

3. Լ Ս Ե Ց Ի Ն  - Հայ բանասիրության ֆակուլտետի մագիստրատուրայի առկա ուսուցման 
«Հայ գրականություն» մագիստրոսական ծրագրի երկրորդ կուրսի ուսանողուհի Անի Արմանի 
Թադևոսյանին «Լավագույն ուսանող» ամենամյա մրցույթին մասնակցելու 
երաշխավորության հարցը: 



Ա Ր Տ Ա Հ Ա Յ Տ Վ Ե Ց Ի Ն – Պրոֆ. Յու Ավետիսյանը, Ա. Գալստյանը, Ս. Ավետյանը, Վ․ 
Պետրոսյանը, Ա․ Սարգսյանը, Վ․  Եղիազարյանը և ուրիշներ։  
Նշվեց, որ Ա. Թադևոսյանը ֆակուլտետի գերազանց սովորող ուսանողներից է, միշտ աչքի է 
ընկել գիտելիքներով, ակտիվությամբ, եղել է ուսխորհրդի նախագահ, ֆակուլտետի 
գիտխորհրդի անդամ, ԵՊՀ գիտխորհրդի անդամ։ Անի Թադևոսյանը վայելում է ուսանողների 
և դասախոսների սերն ու հարգանքը: Նա միանգամայն արժանի է լավագույն ուսանող 
ճանաչվելու: 
Ո Ր Ո Շ Ե Ց Ի Ն  – Հայ բանասիրության ֆակուլտետի մագիստրատուրայի առկա ուսուցման 
«Հայ գրականություն» մագիստրոսական ծրագրի երկրորդ կուրսի ուսանողուհի Անի 
Թադևոսյանին երաշխավորել մասնակցելու «Լավագույն ուսանող» ամենամյա մրցույթին: 

 

ՀԱՅ ԲԱՆԱՍԻՐՈՒԹՅԱՆ ՖԱԿՈՒԼՏԵՏԻ  
ԳԻՏԱԿԱՆ ԽՈՐՀՐԴԻ ՆԱԽԱԳԱՀ՝                             Ա. ԳԱԼՍՏՅԱՆ 

                          ԳԻՏՔԱՐՏՈՒՂԱՐ՝                             Լ. ՄԵԼՔՈՆՅԱՆ 

 


